
ᓯᑎᐱᕆ 24, 2013 

 

ᐃᖃᓗᒑᕐᔫᑉ ᒍᓕᑕᕐᕕᐅᔪᒪᓂᖓᓄᑦ ᑐᓴᒐᒃᓴᓂᒃ ᑐᓂᐅᕋᖅᑕᐅᖃᑦᑕᖅᑐᑦ  

 

ᖃᕆᑕᐅᔭᐅᑉ ᑎᑎᕿᖃᑦᑕᐅᑎᖃᕐᕕᖓᑦᑎᒍᑦ ᐊᐅᓪᓚᖅᑎᑕᖅ 

 

ᐱᔾᔪᑎᓕᒃ: ᐅᓂᒃᑳᓕᐊᓂᑦᑐᓂᒃ ᖃᐅᔨᓴᕈᑎᖃᖅᐸᓪᓕᐊᓕᕐᓂᖏᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᒡᓂᑯ ᐃᒍᓪᑯᑦ ᐃᖃᓗᒑᕐᔪᖕᒥ ᒍᓕᑕᕐᕕᓕᐅᕐᕕᒋᔪᒪᔭᖓᓐᓂᒃ  

 
 

ᑎᒥᒋᔭᐅᔪᓄᑦ: 

 

ᒪᐃ 7, 2013 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) 

ᖃᐅᔨᓴᕈᑎᖃᖅᐸᓪᓕᐊᖃᑕᐅᔪᔪᑦ ᓯᕗᓪᓕᖅᐹᒥ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᖓᓐᓂᒃ ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ 

(AEM ᐅᕝᕙᓘᓐᓃᑦ ᐱᓕᕆᐊᖃᕈᒪᔪᖅ) ᐃᖃᓗᒑᕐᔪᖕᒥ ᒍᓕᑕᕐᕕᓕᐅᕐᕕᒋᔪᒪᔭᖓᓐᓅᖓᔪᓂᒃ (ᐱᓕᕆᐊᖅ) 

(ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓈᓴᐅᑎᖃᖅᑎᑕᒥᑦ No. 11MN034). ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᑎᒥᒋᔭᐅᔪᓂᒃ ᐊᐱᕆᓚᐅᖅᓯᒪᔪᑦ ᖃᐃᑦᓯᖁᔨᓪᓗᑎᒃ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᓃᑦᑐᑦ 

ᐃᓚᑰᓪᓛᔪᖅᑕᖃᐅᕆᐊᖓᓐᓂᒃ ᐃᓚᖃᓯᐅᔾᔭᐅᓪᓚᕆᒋᐊᖃᕋᔭᖅᑐᓂᒃ ᐅᓂᒃᑳᓕᐊᒧᑦ   (IR) ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑎᒋᒍᓐᓇᓛᖅᑕᖏᓐᓂᒃ ᐅᓇ ᐅᓪᓗᖅ ᑭᒡᓕᖃᕐᕕᖃᖅᑎᓪᓗᒍ 

ᔫᓐ  6, 2012 ᖃᐅᔨᓴᕈᑕᐅᕙᓪᓕᐊᔪᓐᓇᓛᖁᓪᓗᒍ ᓯᕗᓪᓕᖅ ᐅᓂᒃᑳᓕᐊᓃᑦᑐᑦ.  ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᐊᖃᕈᒪᔪᒧᑦ ᐅᖃᐅᔾᔨᓚᐅᖅᓯᒪᔪᑦ ᐅᖃᓕᒫᖁᓪᓗᓂᒋᑦ ᑎᑎᕋᖅᓯᒪᔪᓂᒃ 

ᐅᓂᒃᑳᓕᐊᓃᑦᑐᓂᒃ ᐃᓚᑰᓪᓛᔪᓂᒃ ᐃᓚᖃᓯᐅᔾᔭᐅᓪᓚᕆᒋᐊᖃᕋᔭᖅᑐᓂᒃ 

ᐅᓂᒃᑳᓕᐊᕆᓯᒪᔭᖓᓐᓄᐊᕆᐊᖃᖅᑐᓂᒃ ᐊᒻᒪᓗ ᐅᖃᖁᔭᐅᓪᓗᓂᓗ  ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᖃᖓ ᑭᐅᓛᕆᐊᖏᓐᓂᒃ ᐊᐱᖅᑯᑕᐅᓯᒪᓕᖅᑐᑦ ᑭᒡᓕᖃᖅᑎᓪᓗᒍ ᔫᓐ 27, 2013, 

ᐅᕝᕙᑦᓯᐊᕈᙳᕋᓗᐊᖅᑎᓪᓗᒍ ᑖᓐᓇ ᐅᖓᕙᕆᐊᖅᑕᐅᓚᐅᖅᓯᓴᒪᔪᖅ ᓯᑎᐱᕆ  16, 2013ᒧᑦ.  ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᖃᕈᒪᔫᑉ ᑎᑎᖃᑎᒍᑦ ᑭᐅᓪᔪᑎᖏᓐᓂᒃ ᑎᑭᕝᕕᐅᓚᐅᖅᓯᒪᔪᑦ ᓯᑎᐱᕆ 

20, 2013ᖑᓕᖅᑎᓪᓗᒍ.   

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᒋᐊᖅᓱᑎᒃ ᐅᖃᓕᒫᖅᓯᒪᓕᖅᑕᖏᑦ 

ᐱᔭᕇᖅᓯᒪᑦᓯᐊᕋᓗᐊᕆᐊᖓᓐᓂᒃ ᑕᒪᒃᑯᐊ ᐊᐱᖅᑯᑕᐅᔪᕕᓃᑦ ᑭᐅᔭᐅᑦᓯᐊᓚᐅᕆᐊᖏᓐᓂᒃ ᐅᓪᓗᒥᒧᑦ 

ᖃᐅᔨᓴᕈᑕᐅᓕᕐᓂᖓ ᒪᓕᒡᓗᒍ ᖃᐅᔨᓴᕈᑕᐅᕙᓪᓕᐊᔪᓐᓇᕐᓂᐊᕐᒪᓪᓗ ᐅᓪᓗᓄᑦ ᐊᕙᑎᑦ ᐱᖓᓱᓄᑦ 

ᑕᖅᑮᖕᓂᒃ ᒪᕐᕈᖕᓂᒃ 60.  ᐅᓂᒃᑳᓕᐊᓃᑦᑐᑦ ᖃᐅᔨᓴᕈᑎᒋᑦᓯᐊᕈᓐᓇᖏᑦᑕᖓ ᖃᓄᑎᒋ ᑎᑎᕋᖅᑕᐅᓯᒪᓂᖏᑦ 

ᐊᕙᑎᓕᕆᓂᕐᒨᓕᖓᔪᑦ ᑎᑎᕋᖅᑕᐅᓯᒪᑦᓯᐊᕋᓗᐊᕆᐊᖏᓐᓂᒃ  ᐊᒻᒪᓗ ᐅᖃᓕᒫᖅᑑᑉ ᑭᐅᔭᐅᔪᒪᔾᔪᑎᖏᓐᓄᑦ 

ᑭᐅᓯᑦᓯᐊᖅᓯᒪᒐᓗᐊᕆᐊᖏᓐᓂᒡᓗ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᒐᒃᓴᐅᑎᒃᓴᖃᐅᑦᓯᐊᖅᑐᕆᔭᖓ 

ᐅᓂᒃᑳᓕᐊᓃᑦᑐᑦ ᖃᐅᔨᓴᕈᑕᐅᔪᓐᓇᖅᓯᓂᕋᖅᑕᖓ ᐃᖃᓗᒑᕐᔪᖕᒥ ᑐᒃᓯᕋᐅᑎᒃᑯᑦ 

ᒍᓕᑕᕐᕕᐅᔪᒪᓂᖓᓅᖓᔪᖅ ᐊᒻᒪᓗ ᑭᖑᓪᓕᕐᒥ ᖃᓄᖅᑑᕆᐊᕈᑎᒃᓴᓂᒃ 

ᐱᓕᕆᐊᕆᔭᐅᕙᓪᓕᐊᓂᖓᓅᖓᔪᓂᒃ ᐃᓚᖃᓯᐅᑎᓗᒍ ᐸᕐᓇᐅᓯᐅᖅᐸᓪᓕᐊᓂᖅ ᐅᓂᒃᑳᓕᐊᒨᖓᔪᓂᒃ 

ᐅᖃᐅᓯᒃᓴᓂᒃ ᐊᒻᒪᓗ ᖃᖓ ᐅᓂᒃᑳᓕᐊᖑᔪᒧᑦ ᑲᑎᒪᓛᕆᐊᖏᓐᓂᒃ ᐊᒻᒪᓗ ᑎᒦᑦ ᐃᓄᒋᐊᒃᑎᓪᓗᒍ 

ᑲᑎᒪᑎᑕᐅᓂᐊᓵᖅᑎᓪᓗᒋᑦ ᑲᑎᒪᑎᑕᐅᕆᐊᖏᓐᓂᒡᓗ  (PHC).   

 

ᑖᒃᑯᐊᓕᒫᑦ ᓯᕗᓪᓕᖅ ᐅᓂᒃᑳᓕᐊᖅ, ᐊᐱᖅᑯᑏᑦ ᑭᐅᔾᔪᑏᓪᓗ, ᐱ.ᔭᐅᓯᒪᓕᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᖃᕆᑕᐅᔭᖅᑎᒍᑦ ᐅᖃᓕᒫᖅᑕᐅᔪᓐᓇᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓄᑦ 

ᐅᖃᓕᒫᒐᐅᔪᓐᓇᖅᑑᑎᖃᕐᕕᖓᓐᓂ ᐅᓇ ᑐᕌᕈᑎᐅᑉ ᐊᑦᑕᑎᖓ ᑎᑎᕋᕐᓗᒍ:  

 

http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-

REVIEW/.    

ᐅᓂᒃᑳᓕᐊᖓᔪᓂᒃ ᐅᖃᐅᓯᒃᓴᖃᖅᑐᖅᑲᕆᐊᖓᓐᓂᒃ ᐊᐱᕆᕗᑦ 

ᐃᓄᐃᑦ ᑎᒥᒋᔭᐅᔪᓪᓗ ᖃᐅᔨᓴᖃᑕᐅᕕᖃᕐᓂᖏᑦ ᐊᑐᖅᑕᐅᔪᓐᓇᕐᓂᐊᖅᑐᖅ ᓯᕗᓪᓕᖅ ᐅᓂᒃᑳᓕᐊᖅ 

ᖃᐅᔨᓴᕈᑕᐅᓪᓚᕆᒃᑐᑎᑐᑦ   ᐱᔭᕇᖅᓯᒪᑦᓯᐊᕆᐊᖓᓐᓂᒃ  ᑐᓴᒐᒃᓴᐅᑏᓪᓗ ᐱᓕᕆᐊᖃᕈᒪᔪᒦᖔᖅᑐᕕᓃᑦ 

ᐱᐅᓂᖏᑦ ᖃᐅᔨᔭᐅᔾᔪᑕᐅᓂᐊᕐᓗᑎᒃ ᐃᑲᔫᑎᒋᔭᐅᓂᐊᕐᓗᓂ ᐆᒧᙵ ᑐᒃᓯᕋᐅᑎᒃᑯᑦ ᐱᓕᕆᐊᕆᔭᐅᔪᒪᔪᒧᑦ.  

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᐱᕆᕗᑦ ᑕᒪᒃᑯᐊ ᒐᕙᒪᒃᑯᓐᓄᑦ ᐊᕕᒃᑐᖅᓯᒪᐅᕐᓂᖃᕐᕕᖏᓐᓄᑦ 

ᐊᖏᔪᖅᑲᐅᑎᖃᕐᕕᖏᑦ, ᑎᒥᒋᔭᐅᔪᓪᓗ ᑐᓴᐅᒪᖃᑕᐅᔪᒪᔪᑦ ᐊᒻᒪᓗ ᖃᐅᔨᒪᓂᖃᐅᑦᓯᐊᑐᓪᓗ ᐅᓂᒃᑳᓕᐊᒧᑦ 

ᐅᖃᐅᓯᖃᖃᑕᐅᔪᒪᔪᑦ ᐅᖃᐅᓯᒃᓴᒥᖕᓂᒃ ᖃᐃᑦᓯᖁᔭᐅᒐᓗᐊᖅᐳᑦ ᐅᓪᓗᒥ ᑭᒡᓕᖃᕐᓗᒍ 12:00 ᐅᓪᓗᒃᑯᑦ 

ᐃᖃᓗᒃᑑᑦᓯᐊᕐᒥᐅᑦ ᓯᕿᙳᔭᖓ ᒪᓕᒡᓗᒍ, ᓅᕕᒻᒥᕆ  22, 2013.  ᐅᑯᐊ ᐃᓱᒪᒋᔭᖃᓯᐅᑎᓗᒋᑦ 

ᐅᖃᐅᓯᑦᓯᖕᓄᑦ:  

 ᑎᒥᒋᔭᐅᔪᑦ ᐊᖏᖃᑎᒌᒋᐊᒥᓂᒃ /ᐊᖏᖃᑎᒌᖏᒋᐊᒥᓂᒡᓘᓐᓃᑦ ᐃᓱᐊᓄᑦ ᑎᑭᐅᑎᓗᒍ ᓯᕗᓪᓕᖅ 

ᐅᓂᒃᑳᓕᐊᒥᑦᑐᑦ  ᐊᓯᐊᒍᖔᖅ ᖃᐅᔨᓴᕈᑎᖃᕐᓂᐊᕐᓂᕐᒨᖓᔪᑦ, ᐊᕙᑎᒥᐅᑕᓂᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ, ᐸᓚᐅᒥᔾᔪᑎᒃᓴᓕᐊᕕᓂᑦ, ᐱᓕᕆᐊᕆᔭᐅᔪᒪᔪᑦ 

ᐊᒃᑐᐃᓂᖃᓪᓚᕆᒍᓐᓇᕐᓂᖏᑦ, ᐊᒻᒪᓗ ᐊᕙᑎᒥ ᓱᓐᓂᕈᑕᐅᔪᖅᑕᖃᓂᓕᕆᐊᖓᓐᓂᒃ 

ᖃᐅᔨᒋᐊᖃᑦᑕᕐᓂᐅᓇᔭᖅᑐᕐᓗ – ᐊᒻᒪᓗ ᓱᓇ ᓱᓇᐃᓪᓘᓐᓃᑦ ᐱᔾᔪᑎᒋᓪᓗᒋᑦ 

ᐃᑲᔪᑕᐅᒋᐊᖃᕐᒪᖔᖏᑦᑕ ᐃᓱᒪᒃᓴᖅᓯᐅᕈᑕᐅᔪᖅ;  

 ᑕᒡᕙᓂ ᓯᕗᓪᓕᖅ ᐅᓂᒃᑳᓕᐊᒥᑦᑐᑦ ᖃᐅᔨᔭᐅᓯᒪᓕᖅᑐᑦ  ᐃᑲᔪᖅᓱᐃᒋᐊᖏᓐᓂᒃ 

ᖃᐅᔨᓴᕈᑕᐅᔪᕕᓂᕐᒧᑦ – ᐊᒻᒪᓗ ᓱᓇ ᓱᓇᐃᓪᓘᓐᓃᑦ ᐱᔾᔪᑎᒋᓪᓗᒋᑦ ᐃᑲᔪᑕᐅᒋᐊᖃᕐᒪᖔᖏᑦᑕ 

ᐃᓱᒪᒃᓴᖅᓯᐅᕈᑕᐅᔪᖅ;   

 ᑕᐃᒫᑦᓯᐊᖅ ᒪᓕᑦᓯᐊᓚᐅᕆᐊᖏᓐᓂᒃ ᐅᓂᒃᑳᓕᐅᕐᓂᐊᕐᓂᕐᒥᑦ ᓯᕗᓪᓕᖅᐹᒥᑦ 

ᐅᓂᒃᑳᓕᐅᓕᖅᑎᓪᓗᒋᑦ ᐋᖅᑭᒃᓱᐃᓂᐊᖅᑎᓪᓗᒋᑦ ᖃᐅᔨᒪᔭᐅᔭᕆᐊᕐᓂᐊᖅᑐᓂᒃ – ᐊᒻᒪᓗ ᓱᓇ 

ᓱᓇᐃᓪᓘᓐᓃᑦ ᐱᔾᔪᑎᒋᓪᓗᒋᑦ ᐃᑲᔪᑕᐅᒋᐊᖃᕐᒪᖔᖏᑦᑕ ᐃᓱᒪᒃᓴᖅᓯᐅᕈᑕᐅᔪᖅ, ᐃᓚᖃᓯᐅᑎᓗᒋᑦ 

ᐊᓯᐊᒍᖔᖅ ᐅᓂᒃᑳᓕᐅᕐᓂᐊᕐᓂᕐᒥᑦ ᐊᑲᐅᖔᕈᓐᓇᕋᔭᖅᑐᓂᒃ (ᑕᐃᒪᐃᒋᐊᖃᕐᓂᕈᓂ);  

 ᖃᐅᔨᓴᕈᑕᐅᓂᖏᑦ ᐱᐅᒐᓗᐊᕆᐊᖏᓐᓂᒃ ᐊᒻᒪᓗ ᓴᖅᑭᖅᑎᑕᐅᓯᒪᓂᖏᑦ ᑐᓴᒐᒃᓴᐅᑏᑦ 

ᓯᕗᓪᓕᖅᐹᒥ ᐅᓂᒃᑳᓕᐊᓃᑦᑐᑦ; ᐊᒻᒪ,  

 ᐊᓯᖏᑦᑕᐅᖅ ᐅᖃᐅᓯᐅᔪᕕᓃᑦ ᐱᔾᔪᑎᖃᖅᑐᑦ ᑐᓴᒐᒃᓴᐅᑎᒃᓴᒃᑦᑲᓐᓂᖃᕆᐊᖃᖅᑐᑦ 

ᐃᑲᔪᑕᐅᔪᓐᓇᕋᔭᖅᑐᑦ ᖃᐅᔨᓴᕈᑕᐅᔭᕆᐊᖃᑲᓕᖅᐸᑕ ᐊᒃᑐᖅᑕᐅᓯᒪᖃᓯᐅᔾᔭᐅᓯᒪᔪᑦ – ᐊᒻᒪᓗ 

ᐱᔾᔪᑏᑦ ᐃᑲᔪᑕᐅᔪᓐᓇᖅᑐᑦ ᐅᖃᐅᓯᐅᔪᕕᓂᕐᓄᑦ.  

http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-REVIEW/
http://ftp.nirb.ca/02-REVIEWS/ACTIVE%20REVIEWS/11MN034-AEM%20MELIADINE/2-REVIEW/

ᐅᓂᒃᑳᓕᐊᓃᑦᑐᓄᑦ ᑎᒥᒋᔭᐅᔪᓄᑦ ᐊᕙᑎᓕᕆᓂᕐᒥᑦ ᖃᐅᔨᒪᔨᒋᔭᐅᔪᑦ ᑲᑎᒪᑎᑕᐅᓂᖏᑦ, 

ᐃᓄᒋᐊᒃᓂᐊᓵᖅᑎᓪᓗᒍ ᑎᒥᒋᔭᐅᔪᑦ ᑲᑎᒪᑎᑕᐅᓂᖏᑦ ᐊᒻᒪᓗ ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᑦ 

ᑲᑎᒪᑎᑕᐅᓂᖏᓪᓗ  

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐋᖅᑭᒃᓱᐃᓂᐅᓴᔪᑦ ᖃᖓ ᑲᑎᒪᑎᑕᐅᓂᖃᓛᕆᐊᖏᓐᓂᒃ 

ᑎᒥᒋᔭᐅᔪᓄᑦ ᐊᕙᑎᓕᕆᓂᕐᒥᑦ ᖃᐅᔨᒪᔨᒋᔭᐅᔪᑦ  (i.e., ᐊᕙᑎᓕᕆᓂᓕᕐᒨᖓᔪᓂᒃ ᑲᑎᒪᓂᖅ) 

ᑲᖏᖅᖠᓂᕐᒥ, ᐅᖃᐅᓯᐅᔪᓐᓇᓛᖁᓪᓗᒋᑦ ᐊᕙᑎᓕᕆᓂᕐᒨᓕᖓᔪᑦ ᐱᔾᔪᑎᓖᑦ ᓯᕗᓪᓕᖅᐹᒥ 

ᖃᐅᔨᓴᕈᑕᐅᓕᖅᑐᒧᑦ ᐊᕙᑎᒥᐅᑕᓂᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᐅᓂᒃᑳᓕᓃᑦᑐᑦ.  

ᑕᒪᓐᓇ ᐊᕙᑎᓕᕆᓂᕐᒨᓕᖓᔪᓄᑦ ᑲᑎᒪᑎᑦᓯᓂᖅ ᑕᒪᒃᑯᓂᙵ ᐊᕙᑎᓕᕆᓂᕐᒥᑦ ᖃᐅᔨᓴᖃᑕᐅᓕᖅᑐᓂᒃ 

ᑲᑎᑎᑕᐅᖃᑦᑕᕈᓐᓇᓲᑦ ᑕᒪᒃᑯᐊ ᐅᖃᐅᓯᐅᒋᐊᒃᑲᓐᓂᕈᓐᓇᕐᓂᐊᕐᒪᑕ  /ᐋᖅᑭᒃᑕᐅᒋᐊᒃᑲᓐᓂᕈᓐᓇᕐᓂᐊᕐᒪᑕᓗ 

ᑭᐅᔭᐅᑦᓯᐊᕐᓗᑎᒃ ᐊᕙᑎᒥᐅᑕᓕᕆᓂᕐᒨᓕᖓᔪᑦ ᐅᖃᐅᓯᐅᔭᕆᐊᖃᓛᖅᑐᑦ ᐃᓄᒋᐊᖕᓂᐊᓵᖅᑎᓪᓗᒍ 

ᑎᒥᒋᔭᐅᔪᑦ ᑲᑎᒪᑎᑕᐅᓂᐊᓵᖅᑎᓪᓗᒋᑦ.  ᑲᑎᒪᑎᑦᓯᓛᖅᑐᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔩᑦ 

ᐃᖅᑲᓇᐃᔭᖅᑎᖏᑦ, ᐃᓚᐅᖃᑕᐅᓛᖅᑐᑦ ᐱᓕᕆᐊᖃᕈᒪᔪᖅ, ᒐᕙᒪᒃᑯᓐᓄᑦ ᐊᖏᔪᖅᑲᐅᑏᑦ 

ᐱᓇᓱᐊᒐᖃᖃᑕᐅᔪᑦ ᐊᓯᖏᓪᓗ ᑐᓴᐅᒪᖃᑕᐅᔪᒪᔪᑦᑕᐅᖅ ᑕᒪᑐᒥᙵ ᑎᒥᒋᔭᐅᔪᑦ.  ᑕᐃᒪ 

ᐊᕕᒃᑐᖅᑎᑕᐅᓯᒪᖃᑦᑕᓲᖑᔪᑦ ᐊᒻᒪᓗ ᐊᑐᓃᖓᔪᑦ ᐊᕕᒃᑐᖅᓯᒪᔪᑦ (e.g., ᐆᒃᑑᑎᒋᓗᒍ ᐃᑳᖅᑕᕐᕕᓕᕆᓂᕐᒥᑦ 

ᖃᐅᔨᒪᔩᑦ ᐅᕝᕙᓘᓐᓃᑦ ᐊᖏᒨᑎᓂᒃ ᓴᓇᔭᐅᔪᒃᓴᓂᒡᓘᓐᓃᑦ ᖃᐅᔨᒪᔨᐅᖃᑎᒌᒃᑐᑦ, ᐆᒪᔪᓕᕆᓂᕐᒥᑦ 

ᐅᕝᕙᓘᓐᓃᑦ ᐃᓄᓕᕆᓂᕐᒨᓕᖓᔪᓂᒃ ᐱᕙᓪᓕᐊᔪᓕᕆᓂᕐᒨᖓᔪᓂᒡᓗ) ᑲᑎᒪᖃᑎᒌᒃᑎᑕᐅᓇᔭᖅᑐᑦ 

ᐃᑲᔪᖅᑕᐅᔭᖅᑐᖃᑦᑕᕐᓗᑎᒃ  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖓᓐᓄᑦ.  

ᑲᑎᒪᑎᓪᓗᒋᑦ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᕈᒪᔫᑉ 

ᐱᓕᕆᐊᕆᓂᐊᖅᑐᕆᔭᖏᓐᓂᒃ ᑎᑎᕋᖅᐸᓪᓕᐊᓂᐊᖅᑐᑦ ᐅᖃᐅᓯᐅᓕᖅᐸᑕ ᐸᕐᓇᐅᒥᕆᓂᕐᒥᑦ ᑐᑭᓯᒋᐊᕈᑏᑦ, 

ᐋᖅᑭᒃᓱᐃᓗᑎᒡᓗ ᑎᑎᕋᖅᓯᒪᔪᓂᒃ ᐃᓚᒋᐊᖅᓯᖃᑦᑕᕐᓗᑎᒡᓘᓐᓃᑦ ᐃᓚᒋᐊᖅᑕᐅᔭᕆᐊᖃᕐᓂᕋᐃᒃᐸᑕ 

ᑎᑎᕋᖅᓯᒪᔪᑦ ᐊᑐᖅᑕᐅᔪᓐᓇᓚᕐᒪᑕ ᑭᖑᓪᓕᕐᒥᑦ ᐅᓂᒃᑳᓕᐅᕆᐊᖃᓕᖅᐸᑕ (FEIS).  

ᐱᓇᓱᐊᒐᕆᔭᐅᓂᐊᖅᑐᕆᔭᐅᔪᑦ ᓯᕗᒻᒧᒋᐊᖅᑕᐅᓇᔭᖅᑐᑦ ᑎᒥᒋᔭᐅᔪᑦ ᑲᑎᒪᖃᑎᒌᓕᖅᐸᑕ 

ᐃᓚᖃᓯᐅᔾᔭᐅᑐᐃᓐᓇᕆᐊᖃᖅᓱᓂᓗ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᑦ 

ᑲᑎᒪᖃᑎᒌᒃᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᓂᐊᖅᑕᖓᓐᓄᑦ.  

 

ᐅᓂᒃᑳᓕᐊᓃᑦᑐᓂᒃ ᑲᑎᒪᔭᕇᖅᐸᑕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᓂᒃ 

ᑲᑎᒪᑎᑦᓯᒃᑲᐃᓛᕐᒥᔪᑦᑕᐅᖅ ᐅᖃᐅᓯᖃᕈᓐᓇᓛᕐᒪᑕ ᒪᑯᓄᙵ: ᖃᖓ ᑎᑎᕋᖅᓯᒪᔪᓂᒃ ᖃᐃᑦᓯᒋᐊᖃᓛᕐᓂᖅ 

ᐊᒻᒪᓗ ᐃᓄᒋᐊᒃᑎᓪᓗᒍ ᑭᖑᓪᓖᑦᑐᒥᒃ ᐃᓄᐃᑦ ᑲᑎᒪᑎᑕᐅᓂᕆᓛᖅᑕᖏᑦ, ᓯᕗᓂᒃᓴᒥ ᑲᑎᒪᓂᐅᓛᖅᑐᑦ, 

ᓴᖅᑭᖅᑎᑕᒃᓴᑦ, ᑎᑎᕋᖅᓯᒪᔪᓂᒃ ᑕᐅᖅᓰᖃᑎᒌᖕᓂᖅ ᓇᒥᓗ ᐃᓄᐃᑦ ᑭᖑᓪᓕᖅᐹᒥᑦ 

ᑲᑎᒪᑎᑕᐅᓛᕆᐊᖏᓐᓂᒡᓗ, ᖃᓄᖅ ᐃᓄᒋᐊᒃᑎᓪᓗᒍ ᐃᓄᐃᑦ ᑲᑎᒪᑎᑕᐅᓕᖅᐸᑕ 

ᐋᖅᑭᒃᓱᖅᓯᒪᓛᕆᐊᖓᓐᓂᒃ ᐊᒻᒪᓗ ᐊᓯᖏᑦ ᑕᒪᑐᒧᙶᖓᔪᓪᓗ.  ᑕᒪᓐᓇ ᑎᒥᒋᔭᐅᔪᑦ 

ᑲᑎᒪᑕᐅᓂᕆᕙᒃᑕᖓᑦᑎᒍᑦ ᑎᒥᒋᔭᐅᔪᑦ  ᐅᖃᐅᓯᖃᖅᑎᑕᐅᕕᖃᖃᑦᑕᕈᓐᓇᓲᑦ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ  ᑕᒪᒃᑯᓄᙵ ᐋᖅᑭᒃᑕᑕᐅᓯᒪᔪᓄᑦ ᖃᐅᔨᒪᔩᑦ ᑲᑎᒪᖃᑎᒌᒃᑎᓪᓗᒋᑦ, ᐊᒻᒪᓗ ᑕᒪᒃᑯᓄᙵᓗ 

ᐅᖃᐅᓯᐅᒋᐊᒃᑲᓐᓂᕆᐊᖃᖅᑐᓄᓪᓗ ᓱᓕ.  ᐊᒻᒪᓗᑦᑕᐅᖅ ᓈᓚᒍᓐᓇᕐᕕᖃᖅᑎᑕᐅᓲᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓄᖕᓃᖔᖅᑐᓂᒃ ᑐᓴᒐᒃᓴᐅᑎᒃᓴᓅᖓᔪᓂᒃ ᓯᕗᓪᓕᖅᐹᒥ 

ᐅᓂᒃᑳᓕᐊᓃᑦᑐᓅᖓᔪᓂᒃ.  ᑖᒃᑯᐊ ᐊᕙᑎᓕᕆᓂᕐᒥᑦ ᖃᐅᔨᒪᔩᑦ ᑲᑎᒪᑎᑕᐅᑎᓪᓗᒋᑦ 

ᐋᖅᑭᒃᓱᖅᓯᒪᒐᓚᒃᑲᓗᐊᖅᑎᓪᓗᒍ ᑭᓯᐊᓂᑦᑕᐅᖅ ᐋᖅᑭᒃᓱᖅᓯᒪᓪᓚᕆᒐᓂ ᖃᐅᔨᒪᔩᑦ 

ᐅᖃᐅᓯᖃᖅᑎᑕᐅᕕᖏᑦᑎᒍᑦ ᐋᖅᑭᒃᓱᐃᖃᑎᒌᒍᓐᓇᖅᑎᑕᐅᕕᖃᖃᑦᑕᖅᑐᑦ 

ᐅᖃᐅᓯᐅᒋᐊᒃᑲᓐᓂᕆᐊᖃᖅᑐᓄᑦ, ᑎᒥᒋᔭᐅᔪᑦᑕᐅᖅ ᑲᑎᓴᒪᑎᑕᐅᕕᖓᓐᓂ 

ᑭᒃᑯᑐᐃᓐᓇᕐᓅᖔᙱᓐᓂᖅᓴᐅᑦᓱᓂ ᐊᒻᒪᓗ ᐋᖅᑭᒃᓱᖅᓯᒪᓂᖅᓴᐅᑦᓱᓂᐅᖃᑦᑕᕐᒥᔪᖅᑕᐅᖅ 

ᐃᒃᓯᕙᐅᑕᖃᕈᓐᓇᓲᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐃᒃᓯᕙᐅᑕᓕᖓᓐᓂᒃ. 

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᓂᒃ ᐊᑕᐅᑦᓯᒃᑯᑦ ᑲᑎᒪᑎᑦᓯᒃᑲᐃᓛᖅᑐᑦ 

ᑎᒥᒋᔭᐅᔪᑦ ᑲᑎᒪᑎᑕᐅᓕᖅᐸᑕ ᐱᓕᕆᐊᕆᔭᐅᔪᒪᔪᒧᑦ ᓄᓇᓖᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᓂᖅᓴᐅᖃᑕᐅᓇᔭᖅᑐᓂᒃ  ᐃᓚᐅᑎᑕᐅᑦᓯᐊᕐᓗᑎᒃ ᑲᑎᒪᔩᑦ 

ᖃᐅᔨᓴᕈᑎᒋᓕᖅᑕᖓᓐᓄᑦ.  ᑎᒥᒋᔭᐅᔪᑦ ᑲᑎᒪᑎᑕᐅᔭᕇᖅᐸᑕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑎᒥᒋᔭᐅᔪᓄᑦ ᑲᑎᒪᔾᔪᑎᕕᓂᖓᓐᓄᑦ ᐃᓱᒪᒃᓴᖅᓯᐅᕈᑎᖃᓛᖅᑐᑦ ᑕᒪᓐᓇ ᑕᐃᒪ ᐱᓕᕆᐊᖃᕈᒪᔪᒧᑦ ᖃᓄᖅ 

ᑐᑭᒧᐊᒋᐊᒃᑲᓐᓂᕈᑎᒃᓴᖓᓐᓂᒃ ᖃᐅᔨᔪᓐᓇᓛᖅᑐᖅ ᐸᕐᓇᐅᓯᐅᕆᐊᖃᓕᕈᓂ ᑭᖑᓪᓕᖅᒥᑦ 

ᐅᓂᒃᑳᒃᓴᓕᐅᕐᓂᐊᓵᕐᓗᓂ ᖃᐅᔨᔾᔪᑕᐅᒋᐊᒃᑲᓐᓂᕈᓐᓇᓛᕆᓪᓗᓂᓗ ᖃᓄᖅ ᖃᐅᔨᓴᕈᑎᖃᓛᕆᐊᖓᓐᓂᒃ 

ᑭᖑᓪᓕᖅᒥᑦ ᐅᓂᒃᑳᓕᐊᒥᑦ ᐊᒻᒪᓗ ᐃᓄᒋᐊᒃᑎᓪᓗᒍᓗ ᑭᖑᓪᓕᖅᐹᒥᑦ ᑲᑎᒪᓂᐅᓛᖅᑐᒧᓪᓗ.  

 

ᓇᐃᒡᓕᒋᐊᖅᑕᐅᓯᒪᔪᖅ ᑭᖑᓪᓖᑦ ᐱᓕᕆᐊᒐᒃᓴᓅᖓᔪᑦ  

 

ᐅᑯᐊ ᑕᐃᒪ ᑭᖑᓪᓕᕐᒥᑦ ᐱᓕᕆᐊᕆᔭᐅᓂᐅᓴᔪᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᖃᐅᔨᓴᕈᑎᒋᓕᖅᑕᖓᓐᓄᑦ ᐃᖃᓗᒑᕐᔪᖕᒧᑦ ᑐᒃᓯᕋᐅᑕᐅᔪᒧᑦ ᐃᒫᒃ ᓇᐃᒡᓕᒋᐊᖅᓯᒪᔪᓐᓇᖅᑐᑦ:  

 

ᓯᑎᐱᕆ 24, 2013: ᐊᕙᑎᓕᕆᓂᕐᒨᓕᖓᔪᓂᒃ ᖃᐅᔨᓴᕈᑎᖃᖅᐸᓪᓕᐊᓂᖅ.  ᑎᒥᒋᔭᐅᔪᑦ 

ᐊᐱᕆᔭᐅᔪᑦ ᐅᖃᐅᓯᖃᕈᒪᔭᕆᐊᖏᓐᓂᒃ ᖃᐅᔨᓴᕈᑕᐅᓕᖅᑐᓄᑦ 

ᐃᓚᖏᓐᓄᑦ, ᖁᓛᓂ ᑎᑎᕋᖅᓯᒪᔪᓄᑦ. 

ᐅᑐᐱᕆ 4, 2013:  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐋᖅᑭᒃᓯᓚᖓᔪᑦ 

ᑲᑎᒪᓐᓇᐅᓛᖅᑐᓂᒃ ᖃᐅᔨᒪᔨᓄᑦ ᑎᒥᒋᔭᐅᔪᓄᓪᓗ. 

ᓅᕕᒻᒥᕆ 22, 2013:  ᖃᐃᑦᓯᕕᒃᓴᖅ ᖃᐅᔨᓴᕈᑕᐅᔪᒧᑦ ᐅᖃᐅᓰᑦ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ  ᐃᖃᓗᒃᑑᑦᓯᐊᑉ ᓯᕿᙳᔭᖓ ᒪᐅᖓᖅᑎᓪᓗᒍ 

12:00 ᐅᓪᓗᒃᑯᑦ MT. 

ᓅᕕᒻᒥᕆ 27, 2013: ᑲᑎᒪᔾᔪᑕᐅᔪᒥᓇᖅᑐᑦ ᑐᓂᐅᕋᐅᑕᐅᓚᖓᔪᑦ ᓯᕗᓪᓕᖅᐹᒥᑦ ᑎᑎᕋᖅᓯᒪᔪᑦ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᒪᔩᑦ 

ᑲᑎᒪᑎᑕᐅᓂᕆᓛᖅᑕᖏᓐᓄᑦ.  

ᓅᕕᒻᒥᕆ 29, 2013:  ᐊᒡᓃᑯ ᐃᒍᓪ ᒪᐃᓐᔅᑯᑦ ᑭᐅᔭᕆᐊᓖᑦ ᐊᐱᖅᑯᑕᐅᔪᕕᓂᕐᓄᑦ ᖃᐅᔨᒪᔩᑦ 

ᑲᑎᒪᖃᑎᒌᒃᑎᓪᓗᒋᑦ.  

ᑏᓯᒻᒥᕆ 3-5, 2013:  ᖃᐅᔨᒪᔩᑦ ᑲᖏᖅᖠᓂᕐᒥ ᑲᑎᒪᑎᑕᐅᓛᖅᑐᑦ (ᓱᓕ ᐋᖅᑭᒃᓯᒪᑦᓯᐊᖏᑦᑐᖅ).  

ᖃᐅᔨᒪᔩᑦ ᑲᑎᒪᑎᑕᐅᓛᖅᑐᑦ ᑐᑭᓯᒋᐊᖅᑎᑕᐅᔭᕆᐊᖃᕈᑎᒃ 

ᑐᑭᓯᒋᐊᖅᑎᑕᐅᔪᓐᓇᓛᕐᒪᑕ ᐊᒻᒪᓗ ᐊᕙᑎᓕᕆᓂᕐᒨᓕᖓᔪᓂᒃ 

ᑭᐅᔭᐅᔭᕆᐊᓖᑦ ᑭᐅᔭᐅᑦᓯᐊᖅᓯᒪᔪᓐᓇᓛᕐᒪᑕ ᓯᕗᓪᓕᖅᐹᒥ 

ᐅᓂᒃᑳᓕᐊᓃᑦᑐᓄᑦ. 

ᑏᓯᒻᒥᕆ10-12, 2013:  ᓄᓇᓕᖕᓄᑦ ᑭᒡᒐᖅᑐᐃᔨᒋᔭᐅᔪᑦ ᐊᒻᒪᓗ ᑎᒥᒋᔭᐅᔪᓪᓗ 

ᑲᑎᒪᑎᑕᐅᕕᒃᓴᖓ ᑲᖏᖅᖠᓂᕐᒥ (ᓱᓕ ᐋᖅᑭᒃᓯᒪᑦᓯᐊᖏᑦᑐᖅ).  .  

ᔮᓐᓄᐊᕆ 16, 2014:  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᑦ ᑲᑎᒪᓂᕆᔪᔭᖓᓐᓄᑦ 

ᐃᓱᒪᒃᓴᖅᓯᐅᕈᑎᖃᓛᖅᑐᑦ ᐃᖃᓗᒑᕐᔪᖕᒥ ᒍᓕᑕᕐᕕᓕᐅᕐᕕᐅᔪᒪᓂᖓᓄᑦ 

(ᓱᓕ ᐋᖅᑭᒃᓯᒪᑦᓯᐊᖏᑦᑐᖅ).   

ᑕᑯᒋᐊᕈᓐᓇᖅᑕᐃᑦ ᐱᓕᕆᐊᕆᔭᐅᓯᒪᔭᕇᖅᑐᓪᓗ ᖃᖓᐅᓛᕆᐊᖓᓐᓂᒃ ᓯᕗᓂᒃᓴᒥ  

ᐱᓕᕆᐊᕆᕙᓪᓕᐊᓂᐅᓴᔪᑦ ᐆᒧᙵ ᐃᓚᖃᓯᐅᔾᔭᐅᓯᒪᔪᖅ ᐊᒻᒪᓗ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  

ᖃᖓ ᖃᐅᔨᓴᕈᑎᒋᔭᒥᓄᑦ ᐱᓕᕆᐊᕆᕙᓪᓕᐊᓛᖅᑕᖏᓐᓄᑦ ᐃᖃᓗᒑᕐᔪᖕᒥ ᒍᓕᑕᕐᕕᓕᐅᕐᕕᐅᔪᒪᓂᖓᓄᑦ 

ᑎᒥᒋᔭᐅᔪᓄᑦ ᑐᓴᐅᒪᔭᒃᓴᖅ. 

ᑭᒡᓕᖃᖅᑎᑕᐅᕕᖓ ᐅᖃᐅᓯᖃᕈᒪᔪᓄᑦ ᖃᐅᔨᓴᕈᑕᐅᔪᒧᑦ 

 

ᓱᓕ, ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᒥᒋᔭᐅᔪᑦ ᐅᖃᐅᓯᖃᕈᓴᒧᑦ ᑎᑎᕋᐅᓯᖃᕈᒪᔪᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓪᓚᖅᑎᑦᓯᔪᓐᓇᖅᑐᑦ ᖃᕆᑕᐅᔭᖅᑎᒍᑦ ᐅᕗᖓ info@nirb.ca 

ᓱᑲᔪᒃᑯᓪᓘᓐᓃᑦ (867) 983-2594 ᐅᓪᓗᖓᓂ ᓯᕗᓂᐊᓂᓘᓐᓃᑦ 12:00 pm MT, ᓅᕕᒻᒥᕆ 22, 2013.  

 

ᐊᐱᖅᑯᑎᒃᓴᖃᕐᓂᕈᕕᑦ ᖃᐅᔨᓴᕈᑕᐅᓕᖅᑐᒧᓪᓘᓐᓃᑦ ᑐᑭᓯᒋᐊᖅᑎᑕᐅᒋᐊᒃᑲᓐᓂᕈᒪᓐᓂᕈᕕᓪᓘᓐᓃᑦ ᓄᓇᕘᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ, ᑭᐊᓕ ᒋᓚᑦ, ᐊᕙᑎᓕᕆᓂᕐᒨᓕᖓᓄᑦ 

ᐅᖃᐅᔾᔪᐃᒋᐊᖅᑎ, ᐅᖄᓚᕕᒋᔪᓐᓇᖅᑕᐃᑦ ᐅᕗᖓ (867) 983-4619 ᐅᕝᕙᓘᓐᓃᑦ kgillard@nirb.ca. 

 

ᓱᓕᕗᖓ, 

 

 
 

ᓲᕕᐊ ᒍᕋᓐᓰᓄ 

ᑐᑭᒧᐊᒃᑎᖅᓯᔨᒋᔭᐅᑲᐃᓐᓇᑐᐃᓐᓇᖅᑐᖅ, ᐊᕙᑎᓕᕆᔨᒃᑯᑦ ᐱᔨᑦᓯᕋᐅᑎᓕᕆᔨᖏᓐᓄᑦ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

 

cc:  ᓯᑎᐊᐸᓐ ᕈᐱᐅᕐ, ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ 

 ᓕᐅᕆ ᑲᓄᓪ, ᐊᒡᓂᑯ ᐃᒍᓪ ᒪᐃᓐᔅ ᓕᒥᑎᑦᑯᑦ. 

 

ᐃᓗᐊᓃᑦᑐᖅ: ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᖃᐅᔨᓴᕈᑎᒋᕙᓪᓕᐊᔭᖓᓐᓄᑦ ᑐᓴᐅᒪᔭᒃᓴᑦ 

ᐱᓕᕆᐊᕆᕙᓪᓕᐊᔭᖏᑦ ᖃᖓᓗ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐱᓕᕆᐊᕆᕙᓪᓕᐊᓂᐅᓴᔭᖏᑦ ᖃᐅᔨᓴᕈᑎᒋᔭᖓᓐᓄᑦ ᐃᖃᓗᒑᕐᔪᖕᒥ 

ᒍᓕᑕᕐᕕᐅᔪᒪᓂᖓᓅᖓᔪᑦ (ᓯᑎᐱᕆ 24, 2013) 

